
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
অনেকদিনকার নিঃশব্দ অবহেলা থেকে
অরুণ-আলোতে অকুষ্ঠিত বাণী এনেছে -এই কয়টি কিশলয় ; সে ষেন সেই একটুখানি কথা
যা তুমিই বলতে পারতে,
কিন্তু না ব’লে গিয়েছ চলে ।
সেদিন বসন্ত ছিল অনতিদূরে ;
তোমার আমার মাঝখানে ছিল
আধ-চেনার যবনিকা ; কেঁপে উঠল সেটা মাঝে মাঝে ; মাঝে মাঝে তার একটা কোণ গেল উড়ে ; দুরন্ত হয়ে উঠল দক্ষিণ বাতাস,
তবু সরাতে পারেনি অন্তরাল ।
উচ্ছৃঙ্খল অবকাশ ঘটল না ;
ঘণ্টা গেল বেজে, সায়াহ্নে তুমি চলে গেলে অব্যক্তের অনালোকে ।
চার
যৌবনের প্রান্তসীমায়
জড়িত হয়ে আছে অরুণিমার স্নান অবশেষ ;— যাক কেটে এর আবেশটুকু ; সুস্পষ্টের মধ্যে জেগে উঠক
আমার ঘোর-ভাঙা চোখ স্মৃতিবিস্মৃতির নানা বর্ণে রঞ্জিত দুঃখমুখের বাষ্পঘনিম স’রে যাক সন্ধ্যামেঘের মতো
আপনাকে উপেক্ষা ক’রে ।

	        এই পাতাটি অন্য কোনো ভাষায় উপলব্ধ নয়।

